
«____»  «________________»  2017 թվականի  N _____ Ա

ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ  ԱՄՐԱՑՆԵԼՈՒ ՄԱՍԻՆ 

       Հիմք ընդունելով Հայաստանի Հանրապետության քաղաքացիական օրենսգրքի 594-րդ հոդվածի,  «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի պահանջները Հայաստանի Հանրապետության կառավարությունը ո ր ո շ ո ւ մ  է.

1. Որպես նվիրատվություն Հայաստանի Հանրապետությանը ընդունել Միգրացիայի միջազգային կազմակերպության և «Սեյվ Դը Չիլդրեն Ինթերնեյշնլ»-ի հայաստանյան ներկայացուցչության ֆինանսավորմամբ ձեռք բերվող ավտոմեքենաները՝ համաձայն հավելվածի:

2. Սույն որոշման 1-ին կետում նշված գույքն ամրացնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին:

3. Հայաստանի Հանրապետության աշխատանքի և սոցիալական հարցերի նախարարին՝ սույն որոշումն ուժի մեջ մտնելուց հետո`

1) երկշաբաթյա ժամկետում ապահովել Միգրացիայի միջազգային կազմակերպության և «Սեյվ Դը Չիլդրեն Ինթերնեյշնլ»-ի հայաստանյան ներկայացուցչության հետ սույն որոշման 1-ին կետից բխող նվիրատվության՝ Հայաստանի Հանրապետության օրենքով սահմանված կարգով պայմանագրերի կնքումը, գույքային իրավունքների պետական գրանցումը, ավտոմեքենաների հանձնման-ընդունման աշխատանքների իրականացումը, դրանց հետ կապված ծախսերն իրականացնելով «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկի միջոցների հաշվին, 

2) սույն կետի 1-ին ենթակետում նշված աշխատանքների ավարտից հետո երկշաբաթյա ժամկետում ապահովել ավտոմեքենաների հաշվառումը դրա հետ կապված ծախսերն իրականացնելով «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկի միջոցների հաշվին:

ՀՀ աշխատանքի և սոցիալական հարցերի նախարար Արտեմ Ասատրյան
	
	Հավելված
ՀՀ կառավարության 2017 թվականի
------------------ի N ---------Ա որոշման


 
Ց Ա Ն Կ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ  ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ԱՄՐԱՑՎՈՂ ԳՈՒՅՔԻ

	Հ/Հ 
	Տրանսպորտային միջոցի անվանումը
	Թողարկման տարեթիվը
	Պետական

համարանիշը

	1.
	«Մերսեդես բենց Վիանո» (մարդատար, աջ ղեկ, VIN-WDF63981323031633)
	2004 թ. 


	010 SS 07

	2.
	«Ֆորդ տրանզիտ»

(մարդատար, ձախ ղեկ, 

VIN-1FMZK1CM8GKA94242)
	2016թ․ 
	020 SS 07


	Հայաստանի Հանրապետության
կառավարության աշխատակազմի
ղեկավար-նախարար
	Դ. Հարությունյան


 
ՀԻՄՆԱՎՈՐՈՒՄ
«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ  ԵՎ  ԱՄՐԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1.  Ընթացիկ իրավիճակը, խնդիրները  և իրավական ակտի ընդունման անհրաժեշտությունը (նպատակը)

 «Որպես նվիրատվություն գույք ընդունելու և ամրացնելու  մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է նրանով, որ Հայաստանի Հանրապետության աշխատանքի և սոցիալական հարցերի նախարարության աշխատակազմի զբաղվածության պետական գործակալությունը իր կանոնադրությամբ սահմանված որոշակի գործառույթներ իրականացնում է թվով 51 զբաղվածության տարածքային կենտրոնների միջոցով, սակայն ոչ բավարար տրանսպորտային հագեցվածությամբ:    

 Հայաստանի Հանրապետության աշխատանքի և սոցիալական հարցերի նախարարության աշխատակազմի զբաղվածության պետական գործակալության, «Սեյվ Դը Չիլդրեն Ինթերնեյշնլ»-ի հայաստանյան ներկայացուցչության, «Հայկական Կարիտաս» բարեսիրական հասարակական կազմակերպության և Միգրացիայի միջազգային կազմակերպության միջև 2016 թվականին կնքված համագործակցության համաձայնագրերի շրջանակներում Նախագծով նախատեսված գույքի նվիրատվության և առաջիկա տարիների շահագործման ծախսերի համար ձեռք է բերվել  համաձայնություն:

2. Առկա խնդիրներին առաջադրվող լուծումները և ակնկալվող արդյունքը

Նախագծի ընդունմամբ կապահովվի «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկի ընթացիկ աշխատանքների պատշաճ իրականացման գործընթացները, մասնավորապես հնարավորություն կտրվի բարձրացնել բնակչության շրջանում զբաղվածության ծրագրերի իրազեկվածության մակարդակը,  իրականացնել աշխատանքային միգրանտների և հաշմանդամների կարիքների գնահատում, ինչպես նաև հնարավոր կլինի առավել արդյունավետ կերպով աշխատել հեռավոր մարզերի աշխատանքային միգրանտների և հաշմանդամների հետ, որի արդյունքում հնարավորինս կապահովվի քաղաքացիների իրազեկվածության և պաշտպանվածության բարձրացումը:

Հաշվի առնելով վերոնշյալը՝ առաջարկվում է ընդունել ներկայացվող նախագիծը:

ՏԵՂԵԿԱՆՔ

«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ  ԵՎ  ԱՄՐԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀՆԱՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Որպես նվիրատվություն գույք ընդունելու և ամրացնելու  մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:

Տ Ե Ղ Ե Կ Ա Ն Ք

«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ  ԵՎ  ԱՄՐԱՑՆԵԼՈՒ ՄԱՍԻՆ»   ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ԼՐԱՑՈՒՄՆԵՐ ԿԱՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
 «Որպես նվիրատվություն գույք ընդունելու  և  ամրացնելու մասին»  ՀՀ կառավարության որոշման նախագծի ընդունման կապակցությամբ այլ իրավական ակտերում լրացումներ կամ փոփոխություններ կատարելու անհրաժեշտություն չկա:        
     ԱՄՓՈՓԱԹԵՐԹ

«Որպես նվիրատվություն գույք ընդունելու և ամրացնելու  մասին» Հայաստանի Հանրապետության կառավարության  որոշման նախագԾԻ ՎԵՐԱԲԵՐՅԱԼ 

ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ, ՀՀ ԿԱ պետական գույքի կառավարման վարչության եվ ՀՀ կա ոստիկանության ԿԱՐԾԻՔների

	հ/հ
	1
	2
	3
	4

	
	առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ Ֆինանսների նախարարություն

31.01.2017
01/82-2/1324-17
	1. ՀՀ ֆինանսների նախարարությունը «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագծի վերաբերյալ առաջար​կություններ չունի:
	Ընդունվել է ի գիտություն: 
	

	
	
	2. ՀՀ կառավարության 2016 թվականի մայիսի 26-ի N 20 արձանագրային որոշման 43-րդ կետով հաստատված «Գործադիր իշխանության համապատասխան ոլորտներում ծառայողական ավտոմեքենաների սահմանաքանակների կրճատման մասին» որոշման 2-րդ կետի հանձնարարականի համաձայն, ՀՀ աշխատանքի և սոցիալական հարցերի նախարարության պահպանման ծախսերում ՀՀ 2017 թվականի պետական բյուջեում նախատեսվել է 28 մեքենայի պահպանման ծախս, իսկ ըստ 2017 թվականի բյուջետային ֆինանսավորման հայտի շրջանակներում ՀՀ ֆինանսների նախարարություն ներկայացված տեղեկանքի, նախարարության հաշվեկշռում առկա է 36 մեքենա: Այս կապակցությամբ, առաջարկում ենք սահմանված կարգով ներկայացնել առաջարկություն ՀՀ կառավարության N 194-Ն որոշմամբ նախարարության ավտոմեքենաների սահմանաքանակը ճշտելու և նախարարության հաշվեկշռում առկա ավտոմեքենաների քանակը սահմանաքանակին համապատասխանեցնելու համար:
	Ընդունվել է ի գիտություն:
Սահմանված կարգով ՀՀ ֆինանսների նախա-րարություն կներկայացվի առաջարկություն ՀՀ կառավարության N 194-Ն որոշմամբ նախարարության ավտոմեքենաների սահմանաքանակը ճշտելու և նախարարության հաշվեկշռում առկա ավտոմեքենաների քանակը սահմանաքանակին համապատասխանեցնելու մասին: 
	

	2.
	ՀՀ Կառավարությանն առընթեր պետական գույքի կառավարման վարչություն

30.01.2017

01/22.11/486-17
	«Որպես նվիրատվություն գույք ընդունելու և ամրացնելու  մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունի: 
	Ընդունվել է ի գիտություն:
	

	3.
	ՀՀ Կառավարությանն առընթեր Ոստիկանություն

31.01.2017

24/203
	«Որպես նվիրատվություն գույք ընդունելու և ամրացնելու  մասին» Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չկան: 
	Ընդունվել է ի գիտություն:
	

	4.
	ՀՀ

Արդարադատության նախարարություն 15.02.2017
01/14/2162-17
	Նախագծի 3-րդ կետի 1-ին ենթակետում «օրենսդրությամբ» բառն անհրաժեշտ է փոխարինել «օրենքով» բառով, քանի որ նվիրատվության պայմանագրի կնքման հետ կապված հարաբերությունները կարգավորվում են Հայաստանի Հանրապետության քաղաքացիական օրենսգրքով:
	Ընդունվել է ի գիտություն:
	Կատարվել է համապատասխան փոփոխություն








